
Naxçıvan Muxtar Respublikası Avtomobil Yolları 
Dövlət Agentliyinin yeni inzibati binası istifadəyə verilib

�� Aprelin 17-də Naxçıvan Muxtar Respublikası 
Avtomobil Yolları Dövlət Agentliyinin yeni inzibati binası 
istifadəyə verilib. 

Naxçıvan Muxtar Respub-
likası Ali Məclisinin mətbuat 
xidmətindən bildirilib ki, Nax-
çıvan Muxtar Respublikası Ali 
Məclisinin sədri Vasif Talıbov 
açılışı bildirən lenti kəsib. 

Naxçıvan Muxtar Respub-
likası Avtomobil Yolları Dövlət 
Agentliyinin direktoru Bəhruz 
Əsgərov çıxış edərək deyib ki, 
muxtar respublikada yol infrast-
rukturunun idarəçiliyi sistemi 
böyük inkişaf yolu keçib, yol 
təsərrüfatının yenidən qurulması 
istiqamətində kompleks tədbirlər 
görülüb. Müasir avadanlıqlarla 
təmin olunmuş yeni asfalt-
beton zavodları, qum-çınqıl 
karxanaları və bitum anbarları 
istifadəyə verilib. Avtomobil 
Yolları Dövlət Agentliyi və onun 
tabeliyində olan yol istismar 
idarələrinin maddi-texniki 
bazası möhkəmləndirilib, yol 
çəkilişində istifadə üçün 38 
müxtəlif təyinatlı texnika alınıb. 
Yaradılan şərait muxtar respub-
likada keyfiyyətli avtomobil 
yollarının çəkilməsinə imkan 
verir. 

Bəhruz Əsgərov agentliyin 
əməkdaşlarının iş şəraitinin yax-
şılaşdırılmasını göstərilən dövlət 

qayğısının daha bir ifadəsi 
olduğunu bildirib, yaradılan 
şəraitə görə kollektiv adından 
minnətdarlıq edib. 

Naxçıvan Muxtar Respub-
likası Ali Məclisinin sədri Vasif 
Talıbov tədbirdə çıxış edərək 
deyib: 2018-ci il fevralın 14-də 
Naxçıvan Muxtar Respublikası 
Ali Məclisi sədrinin müvafiq 
Fərmanı ilə Avtomobil Yolları 
Dövlət Şirkətinin bazasında 
Naxçıvan Muxtar Respubli-
kası Avtomobil Yolları Dövlət 
Agentliyi yaradılıb. Bu gün isə 
agentlik üçün ayrılan bina əsaslı 
yenidənqurma işlərindən sonra 
istifadəyə verilir. 

Ali Məclisin sədri bu 
münasibətlə Avtomobil Yolları 
Dövlət Agentliyinin kollektivini 
təbrik edib və deyib: Ölkəmizdə 
avtomobil yollarının çəkilişinə 
xüsusi diqqət yetirilir. Naxçıvan 
Muxtar Respublikasında da 
hər il 100 kilometrə yaxın yeni 
avtomobil yolları çəkilərək və 
müasir standartlar səviyyəsində 
yenidən qurularaq əhalinin 
istifadəsinə verilir. Bu il də 
muxtar respublikada avtomo-
bil yollarının tikintisi davam 
etdirilir. Muxtar respublikada 

həm birinci dərəcəli yollar, həm 
də kənd yolları üçün layihələr 
hazırlanaraq tikinti işlərinə 
başlanılıb. 

Ali Məclisin sədri deyib: 
Yol tikintisi üçün, ilk növbədə 
müasir avadanlıqlar, keyfiyyətli 
asfalt materialı və mütəxəssislər 
olmalıdır. Bu gün istifadəyə 
verilən binada yol tikintisi 
sahəsində çalışan mütəxəssislər 
üçün lazımi iş şəraiti yaradı-
lıb. Hazırda keyfiyyətli asfalt 
istehsalını həyata keçirmək üçün 
müasir asfalt zavodu qurulur. 
Həmçinin bu il yeni yol-tikinti 
texnikalarının alınıb gətirilməsi 
nəzərdə tutulur. Yaxşı iş şəraiti, 
müasir texnika və keyfiyyətli 
asfalt təminatı avtomobil yolla-
rının keyfiyyətlə çəkilməsinə və 
uzun müddət istismarına imkan 
verəcəkdir.

Ali Məclisin sədri qeyd 
edib ki, bu gün Naxçıvan 
Muxtar Respublikası Avtomo-
bil Yolları Dövlət Agentliyinin 
qarşısında duran əsas vəzifələr 
avtomobil yollarının, körpülərin 
və digər yol qurğularının 
layihələndirilməsi, tikintisi, 
saxlanması və yenidən qurulma-
sı işlərini həyata keçirməkdən 
ibarətdir. Həmçinin layihə və 
smeta sənədlərinin eksperti-
zası, görülən işlərin pasport-
laşdırılması və istismarı da 

agentliyin qarşısında duran əsas 
vəzifələrdir. Ona görə də Avto-
mobil Yolları Dövlət Agentliyi-
nin kollektivi keyfiyyət amilinə 
xüsusi diqqət yetirməlidir ki, iş 
vaxtını çəkilmiş yolların yenidən 
bərpasına deyil, yeni yolların 
tikintisinə sərf etsinlər. Qarşı-
ya qoyulan vəzifələrin yerinə 
yetirilməsi üçün dövlətimiz 
tərəfindən lazımi işlər həyata 
keçirilir, vəsait ayrılır, yeni 
texnikalar alınır.  Bütün bunlar 
da muxtar respublikada istənilən 
yol-tikinti işlərinin Avtomo-
bil Yolları Dövlət Agentliyi 
tərəfindən həyata keçirilməsinə 
imkan verəcəkdir. Agentli-
yin maddi-texniki bazasının 
möhkəmləndirilməsi də məhz 

muxtar respublikada keyfiyyətli 
yolların çəkilməsinə hesablanıb. 
Ona görə də mütəxəssis hazır-
lığına diqqət yetirilməli, alınan 
avadanlıqlar qorunmalı, onlar-
dan səmərəli və uzun müddət 
istifadə olunmalı, tikinti işləri 
keyfiyyətlə aparılmalıdır.

“Bu gün ölkəmizdə, eyni 
zamanda, muxtar respublikada 
əhalinin həyat səviyyəsinin 
yaxşılaşmasının nəticəsidir ki, 
avtomobillərin sayı günbəgün 
artır. Bu da yeni avtomobil 
yollarının çəkilməsini və tikinti 
işlərinin keyfiyyətlə yerinə 
yetirilməsini zəruri edir”, - 
deyən Ali Məclisin Sədri qarşıya 
qoyulan vəzifələrin icrasında 
kollektivə uğurlar arzulayıb.   

Sonra binaya baxış olub. 
Məlumat verilib ki, Avtomobil 
Yolları Dövlət Agentliyinin 
yeni inzibati binası zirzəmi ilə 
birlikdə 4 mərtəbədən ibarətdir. 
Binada 21 iş otağı, 50 yerlik akt 
zalı, arxiv, anbar, 8 ehtiyat otaq 
və bufet yerləşir. Binada agent-
liyin aparatı ilə yanaşı, “Siqnal” 
ixtisaslaşdırılmış layihə isteh-
salat qrupu üçün də iş şəraiti 
yaradılıb. İş otaqları kompüter 
dəstləri və digər avadanlıqlarla 
təmin olunub. 

Binada istilik sistemi 

qurulub, həyətdə abadlıq işləri 
aparılıb və 5 qaraj istifadəyə 
verilib.

Ali Məclisin sədri Avtomo-
bil Yolları Dövlət Agentliyi üçün 
alınan yeni texnikalara baxıb. 
Bildirilib ki, 2 ədəd “CAT” mar-
kalı qazıcı və yükləyici, 3 ədəd 
yol nişanları vuran avtomobil 
yol-tikinti işlərində yüksək iş 
göstəricilərinə malikdir. Yeni 
texnikalar Naxçıvan şəhərində, 
eləcə də muxtar respublikanın 
rayon və kəndlərində yol tikinti-
si zamanı istifadə olunacaq.

Ali Məclisin sədri yeni 
texnikalardan səmərəli istifadə 
olunması barədə tapşırıqlar 
verib.

AZƏRTAC

Ankarada Azərbaycanın Xalq yazıçısı 
Anarın yubileyi qeyd olunub

�� Türkiyədə Azərbaycanın 
Xalq yazıçısı, görkəmli ictimai 
xadim və ədib, Yazıçılar Birliyinin 
sədri Anarın 80 illik yubileyi 
münasibətilə silsilə tədbirlər davam 
edir.

Növbəti tədbir Ankarada Beynəlxalq 
Türk Mədəniyyəti Təşkilatının (TÜRKSOY) 
mənzil-qərargahında keçirilib.

Toplantıda Azərbaycan və Türkiyənin 
dövlət qurumlarının təmsilçiləri, ədəbi 
dairələrinin nüfuzlu nümayəndələri, 
tanınmış ziyalılar, yaradıcılıq birliklərinin 
rəhbərləri iştirak ediblər. 

Tədbirdə çıxış edən TÜRKSOY-un 
baş katibi Düsen Kaseinov bildirib ki, 
Anar türkdilli xalqların zəngin ədəbi 
xəzinəsinə mühüm töhfə verən yazıçılar-
dandır. Onun əsərlərinin türk xalqlarının 

dillərinə tərcümə edilməsi yazıçının 
yaradıcılığına göstərilən ehtiramdır.

Türkiyə Prezidentinin Baş müşaviri 

Yalçın Topçu, Xalq yazıçısı Çingiz Ab-
dullayev, Azərbaycanın Ankaradakı səfiri 
Xəzər İbrahim və digər çıxışçılar Anarın 

zəngin və çoxşaxəli yaradıcılığından 
danışdılar. 

Azərbaycan və Türkiyənin tanınmış 
yazıçıları və ədəbi tənqidçiləri Anarın 
Türkiyədə TÜRKSOY tərəfindən türk 
dilində çap edilən “Çağdaşlarım” adlı 
yeni kitabının türk ədəbiyyatına mühüm 
töhfə olduğunu qeyd ediblər. Kitab-
da yazıçının görkəmli şəxsiyyətlərə 
özünəməxsus baxışını əks etdirən yazıla-
rın yer aldığı vurğulanıb. 

Yazıçı 80 illik yubileyinin yüksək 
səviyyədə qeyd edilməsinə görə, tədbirin 
təşkilatçılarına minnətdarlığını bildirib.

Daha sonra TÜRKSOY-un baş katibi 
Düsen Kaseinov yubilyara hədiyyə olaraq 
Qopuz təqdim edib.

Sabir ŞAHTAXTI, 
AZƏRTAC-ın xüsusi müxbiri

İstanbul

ATU ilə Malatyanın Ünönü Universiteti arasında protokol imzalanıb
�� Azərbaycan Tibb Universitetinin (ATU) rektoru, professor 

Gəray Gəraybəyli ilə Türkiyənin Malatya İnönü Universitetinin 
nümayəndə heyəti arasında görüş keçirilib. Görüşün əsas məqsədi iki 
ali təhsil ocağı arasında olan müqavilənin yenilənməsi, şərtlərinin 
müzakirəsi olub.

ATU-nun rektoru, G.Gəraybəyli çı-
xışında Türkiyənin bir çox universitetləri 
ilə əməkdaşlıq etdiklərini bildirib: 
“Bəzən universitetlər arasında bağla-
nan müqavilələr elə sənəd üzərində 
qalır. Mən həmişə işlək əməkdaşlıqların 
tərəfdarıyam. Sizinlə fəal əməkdaşlığımız 
olub. Bu, çox sevindirici haldır”. 

Malatyanın İnönü Universitetinin 
rektoru, professor dr. Ahmet Kızılay iki 
ali təhsil ocağı arasındakı əməkdaşlıqdan 
məmnunluğunu ifadə edərək deyib: 
“Universitetlərimiz arasında protokol 
imzalanıb. Sizinlə daima qarşılıqlı təhsil 
mübadilələri etmişik, xüsusilə də, trans-

plantologiya şöbəsi ilə birgə əməliyyatlar 
aparmışıq. İstərdim ki, bu əlaqələr digər 
sahələrdə də olsun”. 

Daha sonra iki universitet arasında 
protokol imzalanıb. 

Görüşdə həmçinin İnönü Universite-
tinin rektor köməkçisi professor Nusret 
Akpolat, ATU-nun beynəlxalq əlaqələr 
üzrə prorektoru, dosent Nadir Zeynalov, 
beynəlxalq əlaqələr şöbəsinin müdiri 
İkram Rüstəmov və I cərrahi xəstəliklər 
kafedrasının müdiri, professor Nuru Bay-
ramov iştirak ediblər.

Zərifə BƏŞİRQIZI, “Xalq qəzeti”

Heydər Əliyev Mərkəzində 
Çin rəssamı Vanq Yuyanqın sərgisi açılıb

�� Aprelin 17-də Heydər Əliyev Mərkəzində müasir Çin incəsənətinin tanınmış 
nümayəndəsi, rəssam Vanq Yuyanqın (Wang Yuyang) “Unikallıq” adlı fərdi sərgisi açılıb.

Sərginin açılış mərasimində Heydər Əliyev 
Mərkəzinin direktoru Anar Ələkbərov, Çinin 
Azərbaycandakı səfiri Vey Cinhua, rəssam Vanq 
Yuyanq və kolleksiyaçı Con Dodeland çıxış 
ediblər.

Son dövrlər Çin müasir incəsənətinin çox 
inkişaf etdiyini bildirən Anar Ələkbərov bu 
incəsənətin nümunələrinin Azərbaycanda təqdim 
edilməsi üçün Heydər Əliyev Mərkəzi tərəfindən 
bir sıra qalereyalar, mədəniyyət mərkəzləri ilə 
əməkdaşlıq edildiyini bildirib.  “2017-ci ildə 
Heydər Əliyev Mərkəzində təqdim edilən “Ulduz-
lar toplusu” adlı Çin müasir incəsənət sərgisində 
20 rəssamın 40-dək əsəri nümayiş olunub. Bu gün 
həmin layihəni davam etdiririk”, - deyən Anar 
Ələkbərov sərginin təşkilində əməyi olan hər kəsə 
təşəkkürünü bildirib.

Eksperimental incəsənətin 
heyrətamizliyini nümayiş  

etdirən əsərlər
Çin və Azərbaycan arasında əlaqələrin 

inkişafından söz açan səfir Vey Cinhua 
Azərbaycan Prezidenti İlham Əliyevin 2012-ci 
ildə Çinə dövlət səfərindən sonra bu əlaqələrin 
daha da genişləndiyini, Heydər Əliyev Fondu-
nun bu əlaqələrə öz töhfəsini verdiyini vur-
ğulayıb. Sərginin açılışında iştirak etməkdən 
məmnunluğunu qeyd edən diplomat Heydər 
Əliyev Fonduna və Heydər Əliyev Mərkəzinə 
layihənin reallaşdırılmasına görə təşəkkürünü 
bildirib. “Heydər Əliyev Fondu ölkələr və xalq-
lar arasında qarşılıqlı anlaşmaları və dostluğu 
möhkəmləndirmək üçün elm, təhsil, mədəniyyət 
və idman sahələri üzrə beynəlxalq əməkdaşlığı 
gücləndirmək məqsədilə iş aparır”, – deyən səfir 
Heydər Əliyev Fondunun Azərbaycanda Çin 
mədəniyyətini və incəsənətini də fəal təbliğ etdi-
yini vurğulayıb.

Rəssamın Çinin məşhur Mərkəzi İncəsənət 
Akademiyasının gənc müəllimi olduğunu diqqətə 
çatdıran səfir deyib: “Onun əsərlərində elm, 
texnologiya və incəsənət bir nöqtədə birləşir. 
Bu, eksperimental incəsənətin heyrətamizliyini 
nümayiş etdirir”.

Kolleksiyaçı Con Dodeland çıxışında vur-
ğulayıb ki, Vanq Yuyanqın əsərlərinin unikallığı 
onun incəsənət və elmi bir araya gətirməsindədir. 
“Vanq Yuyanqın əsərlərində elm hər bir yerdədir. 
Lakin bu, həmin əsərlərin qavranılmasını əsla 
çətinləşdirmir. Onun əsərlərində elm, incəsənət 
və poeziya öz əksini tapıb”, – deyən kolleksiyaçı 
rəssamın yaradıcılığında Ay planetinin nəinki 
elmi, mifoloji, həm də estetik bir işarəyə çevrildi-
yini bildirib.

Con Dodeland deyib ki, Heydər Əliyev 
Mərkəzinin xüsusi memarlıq üslubu ilə Vanq 
Yuyanqın əsərləri harmoniya təşkil edir. 

Sərginin təşkilində əməyi olan hər kəsə 
təşəkkürünü bildirən rəssam Vanq Yuyanq 
Mərkəzin foyesində nümayiş olunan məşhur 

“Unikallıq” əsəri haqqında məlumat verib. Qeyd 
edib ki, bu əsərdə müəllifin həm Ay, həm də dün-
ya barədə fikirləri əksini tapıb. Əsərdə dinamika-
nın çoxluğu, onu unikal edir.

Sərgidə təqdim edilən əsas eksponatın – 
“Unikallıq” (Singularity) əsərinin diametri 4 
metrdir. Konstruksiya 300 addım mühərriki və 
3000 LED lampadan ibarətdir. Əsərin kürə forma-
sı müxtəlif radiuslu 11 halqa vasitəsilə yaradılıb. 
“Təkərli” addım mühərrikləri fərqli sürətlərdə 
fərqli istiqamətlərə dönərkən LED lampalar 
müxtəlif vizual effektlər ortaya çıxarır.

Daha sonra “Unikallıq” əsərinin işıqları yan-
dırılıb və tamaşaçılar tərəfindən maraqla izlənilib.  

Tədbir iştirakçıları rəssamın digər əsərləri ilə 
də tanış olublar.

Sərgidə, həmçinin rəssamın “Elektrik”, 
“Adsız-1” silsiləsindən heykəltəraşlıq nümunələri 
yer alır. Ekspozisiyada Vanq Yuyanqın “Ay” 
silsiləsindən rəsm əsərləri də nümayiş olunur.

Vanq Yuyanq 1979-cu ildə Çində anadan 
olub. O, Çinin Mərkəzi İncəsənət Akademiyası və 
Mərkəzi Dram Akademiyasında təhsil alıb. Ha-
zırda Pekində Mərkəzi İncəsənət Akademiyasının 
Eksperimental İncəsənət Məktəbində dərs deyir.

Çinli rəssam əsərlərini yeni informasiya-kom-
munikasiya vasitələri ilə yaradır. Onun əsərləri 
Çin, Böyük Britaniya, Cənubi Koreya, Tailand, 
Avstriya, Avstraliya, İtaliya və ABŞ-da fərdi və 
birgə sərgilərdə nümayiş olunub.

 “Unikallıq” sərgisi Heydər Əliyev 
Mərkəzində avqustun 31-dək davam edəcək.

AZƏRTAC

Milli Kitabxanada 
“Ramiz Mehdiyev-80” 
adlı kitab sərgisi açılıb

�� Aprelin 17-də M.F.Axundzadə adına Milli Kitabxanada Azərbaycan 
Respublikası Prezidenti Administrasiyasının rəhbəri, akademik Ramiz Mehdiyevin 
anadan olmasının 80 illiyi münasibətilə “Ramiz Mehdiyev-80” adlı kitab sərgisi açılıb.

Milli Kitabxanadan bildirilib ki, sərgidə 
akademikin Azərbaycan və xarici dillərdə olan 
əsərləri, redaktoru olduğu, “Ön söz” yazdığı, rəy 
verdiyi, haqqında olan kitablar və dövri mətbuat 

materialları yer alıb.
Sərgi bir həftə davam edəcək. 

AZƏRTAC

